
Izvjestaj o radu UdruzZenja poslodavaca u 2013. godini je izvjestaj o radu UP FBiH u periodu

izmedu dvije skupstine, a sadinjen na osnovu Programa rada i provedenih aktivnosti u

protekloj godini.

IzvjeStaj o radu obuhvata najznacajnije aktivnosti UdruZenja poslodavaca u FBiH u toku 2013.

godine. UPFBiH je najveci dio programskih zadataka u 2013. godini uspjesno realizovalo. To

je ostvareno zahvaljujuéi dobroj i koordiniranoj aktivnosti organa, strucnih tijela i Strucne
sluzbe UPFBiH.

Udruzenje je svoju cjelokupnu aktivnost u protekloj godini kao i u prethodnim godinama

zasnivalo na nastojanjima za ostvarenje sljedecih ciljeva:

>

»

Stvaranje adekvatnog poslovnog ambijenta koji ¢e omoguditi stabilno poslovanje
nasih €lanica, razvoj i punu zaposlenost, a koji obuhvata i smanjenje fiskalnih i
parafiskalnih nameta poslodavcima, te poticaje narocito proizvodnim i izvozno
orijentisanim firmama.

Pomoc i podrsku ¢lanstvu kroz sve segmente rada.

Zadrzavanje postojecih i ukljucivanjenje novih clanica, kroz kvalitetan i efikasan rad
UdruZenja.

Promocija drustveno odgovornog preduzetnistva.

Jacanje materijalnih, kadrovskih i organizacionih kapaciteta UdruZenja, kao
preduslova za ispunjenje proklamovanih ciljeva.

Aktivno ucesce u tripartitnom ekonomskom-socijalnom dijalogu.

Najznacajnije aktivnosti u 2013.godinu

1.1.
°
°

1.2.

Upravni odbor i skupstina

Odrzana 12. redovna Skupstina UP FBiH;

Odrzano 10 sjednica UO;

Izabran novi UO UP KS i Predsjednik Skupstine UP KS.

Ekonomsko-socijalno vijeée FBiH
Odrzano 11. sjednica i 7. kolegija;
Razmatrano 36. tacke dnevnog reda;
Razmatrano 19. zakona;

Doneseno 22. zakljucaka;



1.3.

1.4,

1.5.

1.6.

Kolektivni ugovori

Okoncani pregovori za Kolektivni ugovor za podrucje djelatnosti;

Raskinut kolektivni ugovor za djelatnosti gradevinarstva;

Pripremljen zahtjev za raskid Kolektivnog ugovora za Telekom operatere;
IzvrSene pripreme za otpocinjanje pregovora za djelatnosti trgovine i hemije i
nemetala;

Uraden Prijedlog Izmjena i dopuna OKU.

Predlaganje zakona i amandmansko djelovanje
Zakon o radu;

Zakon o privrednim drustvima;

Zakon o javnim nabavkama;

Zakon o porezu na dobit;

Zakon o inspekcijama;

Zakon o akcizama BiH;

Zakon o registraciji privrednih drustava;
Zakon o zastiti od pozarstva i vatrogastvu;
Zakon o osiguranju;

Zakon o mikrokreditnim organizacijama;
Zakon o prekrsajima;

Zakon o udruzZenjima i fondacijama;
Zakon o postanskom saobracdaju;

Zakon o Strajku;

Zakon o sigurnosti i zdravlju na radu.

Kreiranje poslovnog ambijenta

Pripremljen Prijedlog mjera za ublazavanje ekonomske i drustvene krize;
Izjednacavanje uslova poslovanja za privredna drustva logisticare:
Akciza na pivo u odnosu na veli¢inu proizvodaca;

Zastita domace proizvodnje kroz Zakon o trgovini.

Aktivnosti na rasterecenju privrede
Ukidanje revizorske tarife;

Pripremljen prijedlog za ukidanje ¢lanarine u TZ;

Pripremljen prijedlog za ocjenu ustavnosti kantonalnih zakona o Sumama;
Zaustavljeno ukidanje poreza na dobit;

Zaustavljeno opterecenje osiguravajucih drustava za iznos godisnje dobiti.



1.7.

1.8.

1.9.

Odnosi sa institucijama vlasti

Tematska sjednica Vlade FBiH;

Ucesc¢e na oba doma Parlamenta FBiH;

UcesSée na komisijama i odborima oba doma Parlamenta BiH;
Redovni sastanci sa ministrima;

ulo;

Uprava inspekcije FBiH;

Sastanci sa kantonalnim i opStinskim vlastima.

Okrugli stolovi i konferencije

Zakon o radu;

Zakon o zaposljavanju invalida (tri okrugla stola: Sarajevo, Mostar i Tuzla);
Zakon o inspekcijama FBiH;

Zakon o registraciji privrednih drustava FBiH;

Okrugli sto kolektivno pregovaranje i kolektivni ugovori;

Odrzan seminar na temu “Mirno rjeSavanje radnih sporova”;

Program mjera za izlazak iz drustvene i ekonomske krize.

Posjete kompanijama
Hidrogradnja Sarajevo;

Lutrija BiH Sarajevo;
Arcelor Mital Zenica (dvije posjete);
HT Eronet Mostar;

ADK Novi Travnik;

GIPS Tuzla;

Transturist Tuzla;

Eéo company Sarajevo;
Koteks Tesanj;

BH Poste Sarajevo;

Hotel Europa Sarajevo;
Sirbegovi¢ Grupa Gracanica;
Lager Posusje;

Sarajevska pivara Sarajevo;
Klas Sarajevo;

Violeta Grude;

Konzum Sarajevo;

Milkos Sarajevo;

Amko komerc Sarajevo;
Hotel ,Terme” Sarajevo;
,Saléinovi¢” doo, Zenica;



e Express Courier — UPS group;
e BIHATeam doo, Sarajevo;

e Selecta doo, Zenica;

e Cosi¢ Promex, Usora;

e BH Telecom dd, Sarajevo.

1.10. UcesSée na sajmovima
e Sajam u Mostaru;
e Sajam u Gradaccu;
e Sajam ZEPS Zenica;
e Sajam u Tesnju;
e Sajam Energa Tuzla.

1.11. Ostalo
e Pregovori o ukljuéivanju UUP RS u AP BiH;
e QOrganizovana prezentacija ¢lanica UP FBiH Ambasadorici BiH u Japanu ;
e Potpisan Memorandum o razumjevanju i saradnji o pitanjima bitnim za djelatnost
trgovine i usluga u FBiH;
e Urucena donacija SOS Kinderdorf-u.

1.12. Projekti
e UP FBiH i ILO realizuju zajednicki Projekat pod nazivom “Ukljucivanje osoba sa
invaliditetom u rad, kroz aktivnu podrsku poslodavaca”;
e Projekat sa DECP na marketinskoj promociji udruzenja;
e Projekat , Kolektivno pregovaranje i kolektivni ugovori“

1.13. Medunarodna saradnja
e Svjetska banka

e MMF

e USAID

e Visoki povjerenik EU

e EK;

e |FC

e |LO

e Svedska ambasada

e SDC

e Konrad Adenauer Stiftung
e SIDA

e RCC



1.14. lzdavastvo
e Publikacija ,Zasto postati ¢lan”
e Publikacija ,ZapoSljavanje osoba sa invaliditetom kroz poticaje poslodavcima“
e Mjesecni Newsletter magazin (online publikacija)

1.1. Skupstinai UO UP FBiH

Odrzana redovna godisnja skupstina UP FBiH, na kojoj je u€estvovalo 57 delegata i viSe od 40
gostiju, medu kojima su bili i Fehim Skalji¢, predsjedavaju¢i Predstavnickog doma
Parlamenta FBiH, Radoje Vidovi¢, predsjedvaju¢i Doma naroda Parlamenta FBiH, Desnica
Radivojevi¢, zamjenik Premijera Vlade FBiH i Ministar prostornog uredenja i okolisa FBiH,
Ibrahim Tirak, direktor Federalne uprave za inspekcijske poslove, Fikret Plevljak, premijer ZE-
DO kantona, Avdo Rapa, predsjednik Privredne komore FBiH, Edhem Biber, predsjedvajuci
ESV-a, te Vinko Krizan, zamjenik direktora Porezne uprave FBiH.
Kao gosti na SkupStini su takoder prisustvovali predstavnici medunarodnih organizacija
USAID, MSI, IFC, ILO i mnogi drugi.

To je bio do sada najvedi odziv delegata, jer prema statutu skupstina broji 60 delegata.
Skupstina je adekvatno medijski popracéena.

UO odrzao je ukupno 12 prosirenih sjednica. Sjednice su odrZzane u sljede¢im gradovima:
Zenica, Sarajevo, Novi Travnik, Posusje, Mostar, Gracanica i TeSanj. Ni jedna sjednica nije
odloZzena zbog nedostatka kvoruma. Na sjednicam su pored ¢lanova UO ucestvovali i
poslodavci sa podruc¢ja na kojem je sjednica organizovana. Na sjednicama su takode
prisustvovali i predstavnici lokalne vlasti, poslanici sa tog podrucja i drugi gosti.

Na prosirenim sjednicama UO ukupno je ucestvovalo 316 poslodavaca, te 23 gosta.
Razmatrano je ukupno 87 tacaka dnevnog reda. Sve odluke donijete su jednoglasno. Veéinu
sjednica pratili su predstavnici medija.

1.2. ESV

ESV je jedan od instrumenata gdje UPFBiH moZe uticati i doista uti¢e na sve one zakonske i
podzakonske akte koji su od interesa za poslodavce. MoZzemo s pravom reéi da su u 2013.
godini skoro svi zakoni od interesa za poslodavce prije upudivanja u Parlament dobili
misljenje socijalnih partnera i bili razmatrani na dnevnom redu sjednice ESV-a.

Kroz Ekonomsko-socijalno vijeée UdruZenje poslodavaca je reagovalo na brojne Zakone:

e Prednacrt Zakona o finansijskoj konsolidaciji privrednih drustava u Federaciji BiH;

e Prenacrt Zakona o izmjenama i dopunama Zakona o privrednim drustvima;

e Nacrt Zakona o upravljanju drzavnim kapitalom u privrednim drustvima u Federaciji
BiH;

e Nacrt Zakona o izmjeni Zakona o izvrSnom postupku



e Nacrt Zakona o oduzimanju imovinske koristi pribavljene krivicnim djelom i
prekrSajem Federacije Bosne i Hercegovine;

e Razmatranje Nacrta Zakona o Sumarstvu;

e Razmatranje Nacrta Zakona o radu;

e Zakon o izvrSenju BudzZeta Vlade Federacije BiH;

e Nacrt Zakona o izmirenju obaveza Federacije BiH prema Federalnom zavodu za
penzijsko i invalidsko osiguranje i usvajanje zakljucka.

e Izmjeneidopune Zakona o doprinosima;

e Zakon o privrednim komorama Federacije BiH;

e Nacrt Zakona o zastiti jemaca u Federaciji BiH;

e Prednacrt Zakona o Strajku

e Zakon o sigurnosti i zdravlju na radu

e Nacrt Zakona o izmjenama i dopunama Zakona o stecajnom postupku;

e Prijedlog Zakona o izmjenama i dopunama Zakona o izvrSnom postupku;

e Prijedlog Zakona o autocesti na Koridoru Vc

e Nacrt BudZeta FBiH;

1.3. Kolektivni ugovori

UPFBiH je u protekloj godini posebnu paZznju posvetilo uvjeravanju socijalnih partnera u
neophodnost izmjene Opsti Kolektivni Ugovor, na bazi stavova koji su ranije usvojeni od
strane SkupStine i UO UPFBiH. Unatoc Cinjenici da su Vlada FBiH i SSS BiH potpisan Protokol
za izmjene i dopune Opceg kolektivhog Ugovora, moramo ista¢i da smo naisli na
nerazumjevanje od strane socijalnih partnera te aktivnosti na lzmjenama i dopunama OKU
nisu okoncane u protekloj godini. Naime sindikat, na svaki nacin, Zeli da opstruira ovu
aktivnost, a Vlada se ponasa politikantski i ide linijom manjeg otpora. Obzirom da OKU koji je
na snazi nisu predvideni otkazni rokovi niti nacin raskidanja Kolektivnog ugovora to je razlog
zasto Sindikat ne Zeli pristupiti Izmjenama i dopunama OKU.

Takoder sa ponosom mozemo ista¢i da smo u protekloj godini zapoceli znacajne i obimne
aktivnost na izmjenama granskih kolektivnih ugovora. Naime, na podruéju FBiH postoji veliki
problem vezano za vaZenje kolektivnih Ugovora i postavlja se pitanje koji ugovor se
primjenjuje na poslodavce u granama gdje postoje potpisani granski Kolektivni ugovori.

Kolektivne ugovore za podruéje grana potpisivali su resorni ministri i Predsjednici granskih
sindikata. Buduc¢i da je nesporno da su granski Kolektivni ugovori potpisani protivno, ne
samo €lanu 112. Zakona o radu FBiH, nego i Konvenciji ILO 98, pogotovu njenim ¢lanom 4, i
Konvencijom ILO 154, a koje su obavezujuc¢e za BiH, UPFBiH je pokrenulo inicijative za
raskidanje granskih kolektivnih ugovora sa ciljem da se omogudi UP FBiH i SSS BiH da ostvare
pravo na koletivno pregovaranje i u dobroj vjeri postignu dogovor o regulisanju odnosa
izmedu poslodavaca i radnika, te utvrdivanja uslova rada i zaposljavanja.



UdruZenje je i pored protivljenja jednog broja osiguravajucih drustava, ispregovaralo novi
Kolektivni ugovor za djelatnost finansija, koji se nadam se biti potpisan u narednih mjesec
dana.

Na na$ zahtjev, raskinut je kolektivni ugovor za djelatnost gradevinarstva. Medutim zbog
problema u odnosima stranaka koje cine vladu, ta sjednica nije bila u punom sazivu i ta
odluka nikada nije objavljena u sluzbenim novinama. UP FBiH, zbog toga je uputilo dopis
Vladi FBiH da tu odluku ponovo stavi na svoj dnevni red i objavi, kako bi proizvela pravno
dejstvo i time se stvorili uslovi za pocetak pregovora za zaklju¢enje novog KU.

Donesena je odluka o pokretanju postupka za otkaz ugovora za oblast telekomunikacija, koji
nije zaklju¢en u skladu sa Zakonom o radu. Medutim BH Telekom se nije saglasio sa tim, tako
da se od toga za sada odustalo.

Docekali smo i prve presude koje utvrduju, da ne vaze kolektivni ugovori potpisani bez
UPFBiH.

Obavljenje su pripremne radnje za otpocinjanje pregovara za kolektivne ugovre za oblast
trgovine te djelatnost nafte i hemije.

Pripremljene su aktivnosti za raskidanje svih granskih kolektivnih Ugovora, ali je odluc¢eno da
se saceka da se vidi kakva ¢ée biti sudbina novog Uakona o radu.

1.4. Predlaganje zakona i amandmansko djelovanje

Uklju¢eno nase clanstvo, koje se ukljucilo sa svojim prijedlozima, a mi smo ih objedinili i
proslijedili dalje i zastupali u postupku.

a) Zakon o radu

Od svih navedenih Zakona vazno je istaéi da je UdruZenje poslodavaca u FBiH istrajalo na
svojim zahtjevima i amnadmanima u postupku izrade Nacrta Zakona o radu. Vlada FBiH je
Nakon odrzane javne rasprave utvrdila Prijedlog Zakona o radu, u koji je uvrstila veliki broj
argumentovanih prijedloga sindikata.

Bududi da se ipak radi o kompromisu, jedan dobar dio amandmana UPFBiH nije usvojen niti
uvrsten u tekst prijedloga zakona. Ovakav tekst je usaglasen i potpisan od strane UPFBiH i
SSS BiH. Medutim sindikat je naknadno odustao od dogovora.

Sindikat pokusava blokirati donoSenje ovakvog Zakona. Bez obzira na cinjenicu da su
navedena pitanja bila usaglasena od strane socijalnih partnera sindikat je prije upucivanja
Zakona u pralamentarnu proceduru ponovno otvorio sporna pitanja. Njihovo ponovljeno
isticanje amandmana koji su ranije dogovoreni i usaglaseni sa naSom delegacijom pokazuje
namjeru da ne Zele nikakvu izmjenu radnog zakonodavstva. Kako drugadije tumaciti
¢injenicu da sindikat trazi placanje pauze, utvrdivanje minimalne plate u Zakonu o radu,
neogranicenom vazenju kolektivnih ugovora, produzenom porodiljskom odsustvu na teret



poslodavaca, uvodenju novih socijalnih naknada ili poveéanju postojecih, povecéanju iznosa
otpremnine, duzem godiSnjem odmoru i slicno?!

Nasa reakcija na takvo neozbiljno ponasanje sindikata je aktiviranje svih 36 amandmana, od
kojih smo u procesu pregovora, a u cilju postizanja konsenzusa, bili spremni da odustanemo.

b) Zakon o javnim nabavkama

Na Zakon o javnim nabavkama uloZili smo 16 amandmana. Ti amandmani su putem AP BiH
upuéeni nadleznoj parlamentarnoj komisiji i svim klubovima poslanika i delegata. Sustina tih
amandmana je da se onemogucdi ili bithno smanji moguénost korupcije i zloupotrebe postupka
javnih nabavki.

Svim ¢lanicama omogucéeno je da daju svoje primjedbe, na nacrt zakona i omoguéeno im je
ucesce na okruglom stolu i javnoj raspravi u PS BiH, na kojoj je bilo prisutno 28 poslanika i
delegata.

Ova aktivnost je realizovana sinhronizovano sa mrezom ,Account” iz Sarajeva i UG ,Tender”
iz Banja Luke.

c) Zakon o privrednim drustvima

Ovaj zakon je trenutno u formi nacrta. O¢ekujemo odvijanje javne rasprave u kojoj ¢emo
aktivno ucestvovati.

Na Nacrt zakona pripremili smo i uloziécemo 17 amandmana. Njihova sustina je intervencija u
cilju preciznijeg regulisanja korporativnog upravljanja, prava na imovinu, ovlastenja organa
drustva, prava i ovlastenja direktora i sli¢no.

Jedan dio amandmana je usvojen od strane ministarstva i prije zvani¢nog utvrdivanja
prednacrta zakona. Naime nasa 2 predstavnika ucestvovala su u radnoj grupi za izradu teksta
zakona.

Amandmani koji nisu usvojeni biée ponovljeni u javnoj raspravi i parlamentarnoj proceduri,
uz lobiranje kod poslanika i delegata te klubova poslanika.

d) Zakon o registraciji privrednih drustava

Vecina nasih amandmana koji se uglavnom odnose na napustanje instituta notarski
obradenog akta, i umjesto toga, uvodenje notarske ovjere potpisa, te ¢ime se ukida
parafiskalni namet poslodavcima.

Takode su uloZzeni amandmani koji se odnose na ubrzavanje postupka registracije, koje moze
trajati najvise 15 dana.

Ukupno je uloZzeno 15 amandmana.

e) Zakon o inspekcijama FBiH



UloZzeno je ukupno 15 amandmana, koji se odnose na postunost u kaZanjavanju,
odgovornost insekcije i inspektora, obavezi planiranja inspekcije i ograni¢avanja vremena za
inspekciju kod istog poslodavca, uvodenju elektronske evidencije inspekcijskog nadzora itd.

Veci dio amandmana je uvazen ali neki za poslodavce izuzetno vazni amandmani nisu, pa
nam predstoji angazman i lobiranje za njihovo usvajanje u parlamentarnoj proceduri.

f) Zakon o porezu na dobit FBiH
UloZeno ukupno 13 amandmana koji su, uglavnom, svi usvojeni.

Medutim prije par dana usvojen je u formi nacrta i neka od dogovorenih rjesenja su
izmijenjena u odnosu na dogovoreno. Odmah smo kontaktirali ministarstvu i oni su izrazili
spremnost da u postupku javne rasprave dodemo do najkvalitetnijeg teksta zakona.

Ono $to je vazno osnovica za utvrdivanje poreza na dobit je smanjena, a vlada je odustala od
ukidanja povlastica za oslobadanje od poreza na dobit po osnovu izvoza i reinvestiranja.

Bududi da ova stvar nije dovedena do kraja, na nama je da u tekucoj godini obratimo
posebnu paznju na ovaj zakon, zbog iznimnog znacaja za nase ¢lanstvo. Naime radi se o
sistemskom zakonu koji mora imati razvojnu komponentu i omoguciti benefite poslodavcima
u cilju povecanja izvoza, proizvodnje i zapossljavanja.

g) Zakon o unutrasnjem platnom prometu
UloZili smo ukupno 10 amandmana od kojih nisu usvojena 3.

Ostali zakoni su pripremljeni i bice ponovo aktivirani u parlamentarnoj proceduri. Trenutno
je zakon povucen iz parlamentarne procedure.

h) Zakon o zastiti od pozara i vatrogastvu

Na inicijativu UP FBiH je Prijedlog Zakona o izmjenama i dopunama Zakona o zastiti od
pozara i vatrogastvu je vracen u redovnu proceduru, te clanovi ESV-a nisi dali svoju
saglasnost na tekst predlozenog zakona.

Da je usvojen u predlozenom obliku, osiguravajuéa drustva morala bi platiti parafiskalni
namet koji bi bio jednak cjelokupnoj godisnjoj dobiti svih drustava.

i) Zakon o akcizama BiH
Zahvaljujuc¢i naSem amandmanu koji je usvojen uvodi se zastita domacih pivara.

Takode smo amandmanski djelovali i na: Zakon o osiguranju; Zakon o mikrokreditnim
organizacijama; Zakon o prekrSajima; Zakon o udruzenjima i fondacijama i Zakon o
postanskom saobracaju.

1.5. Kreiranje poslovnog ambijenta



Pripremljen Prijedlog mjera za ublazavanje drustvene i ekonomske krize;

Izjednacavanje uslova poslovanja za privredna drustva logisticare:

Akciza na pivo u odnosu na veli¢inu proizvodaca;

Zastita domace proizvodnje kroz Zakon o trgovini.

Najvaznije aktivnosti UdruZzenja u 2013. godini u odnosima sa institucijama Vlasti, bile su
stvaranje adekvatnog poslovnog ambijenta koji ¢e omoguditi stabilno poslovanje nasih
Clanica, razvoj i punu zaposlenost, a koji obuhvata i smanjenje fiskalnih i parafiskalnih
nameta poslodavcima, te poticaje narocito proizvodnim i izvozno orijentisanim firmama.

Kada je u pitanju poreska reforma i smanjenje parafiskalnih optere¢enja Udruzenje
poslodavaca je i u protekloj godini ucinilo mnogo napora vezano za zahtjeve za izmjene
Zakona o iz oblasti poreske politike.

Neophodnost poreske reforme u FBiH i rastereéenje privrede dovest ¢e do otvaranja novih
radnih mjesta, te treba ié¢i u pravcu jacanja fisikalnog i finansijskog suvereniteta drzave, te
porezni sistem mora biti potroSnog tipa, a to znaci smanjenje oporezivanja rada.

Strukturne reforme, razvijen socijalni dijalog i promjena modela ekonomskog razvoja su
prioriteti na koje drzava mora obratiti paznju u narednom periodu.

1.6. Aktivnosti na rasterecenju privrede

Revizorska tarifa koja je objavljena u SluZzbenim novinama FBiH, uvecala je troSkove revizije
za privredna drustba od 2 do 4,5 puta. Prije objavljivanja tarifa nije bila predmet rasprave na
ESV-u. Kada smo saznali za tarifu, trazili smo da se uvrsti na dnevni red ESV-a. Istovremeno
smo trazili od Ministarstva finansija FBiH da povuce saglasnost na Prijedlog Tarifa revizorskih
usluga ,te istovremeno smo podnijeli zahtijev Konkurencijskom vije¢u BiH, az ocjenu
uskladenosti tarife sa Zakonom o konkurenciji. Nakon toga Ministarstvo je povuklo
saglasnost a UO Revizorske komore je ukinuo tarifu, tako da je zahtjev za ocjenu
uskladenosti tarife sa Zakonom o konkurenciji, postao bezpredmetan.

Ovim smo nasim ¢lanicama omogudili ustedu po osnovu troskova obavezne revizije od
2.000 KM-65.000 KM godisnje.

Pripremljen je prijedlog za ukidanje ¢lanarine u TZ i podnijet Vladi FBiH. Naime nasim ranijim
aktivnostima nekoliko puta je Vlada FBiH snizavala ovo opterecenje i suzavala krug
obaveznika plaéanja clanarine. Medutim nakon lobiranja odredenih zainteresovanih
krugova, ta c¢lanarina je vracana u ranijem obliku. Ovaj put Zelimo da trajno rjeSimo to
pitanje. Premjer Vlade FBiH dao je nacelnu saglasnost na ovaj nas prijedlog i nadamo se da
¢e se ovo veoma brzo riejsiti.

Usvajanjem naseg prijedloga, omogucicemo nasim ¢lanicama, ustede po osnovu ukidanja
plac¢anja ¢lanarine, u iznosu od 100 KM-5.000.000 KM, godisnje.

Pripremljen prijedlog za ocjenu ustavnosti kantonalnih Zakona o Sumama, kojima su uveli
doprinos za opstekorisnu funkciju Suma u iznosu od 7 promila na ukupan promet pravnog
lica.

Nasim ranijim aktivnostima ovaj doprinos ne postoji vise na nivou FBiH. Nakon toga svih 10
kantona uvelo je ovaj parafiskalni namet. Premjer Vlade FBiH je u nacelu prihvatio da, kao
ovlasteni predlaga¢, pokrene pitanje ustavnosti ovih zakona. Na$ prijedlog je da za
optekorisnu funkciju Suma placaju svi zaposleni i to po stopi 1,2 promila od neto plate (Sto
iznosi prosje¢no 1 KM mjesecno).

Usvajanjem naseg prijedloga, omoguéicemo nasim ¢lanicama, ustede po osnovu ukidanja
pla¢anja ove naknade, u iznosu od 100 KM-7.000.000 KM godisnje.

UPFBiH je pravovremeno reagovalo na prednacrt Zakona o porezu na dobit, kojim su bili
ukinuti slu¢ajevi oslobadanja od plac¢anja poreza na dobit za izvoznike i one koji reinvestiraju
dobit. Nakon prikupljenih prijedloga od strane nasih ¢lanica, organizovali smo razgovor u
Ministarstvu finasija FBiH, na kojem su ucestvovali predstavnici 35 kompanija, koji su se
jednoglasno i argumentovano suprotstavili takvom rjeSenju. Nakon toga ministarstvo je
odustalo od prijedloga.

Usvajanjem naseg prijedloga, omogucicemo nasim clanicama, koje izvoze ili reivestiraju
dobit, ustede po osnovu neplaéanja poreza, u iznosu od 10.000 KM-15.000.000 KM u
prosloj godini.

Prijedlogom Zakonom o zastiti od poZara i vatrogastvu, bilo je predvideno placanje naknade
za zaStitu od pozara od strane osiguravajucih drustava, u visini njihove cjelokupne dobiti.

Nasom intervencijom zakon nije dobio pozitivno misljenje ESV-a, vracen je u redovnu
parlamentarnu proceduru, ¢ime je u prosloj godini osiguravaju¢im drustvima, ustedeno
11.500.000 KM.

Takode smo predlozili Vladi FBiH da donese odluku o otpisu neplaéenog doprinosa za
zdravstvo, izuzev onog dijela koji se odnosi na sredstva solidarnosti. Naime ako se radnici
nisu mogli lijeciti u tom periodu, nema opravdanja ni da tu uslugu plac¢aju. Na taj nacin ée se
pomodi sanacija veceg broja nelikvidnih kompanija.

Pokrenuli smo i inicijativu za smanjenje: notarske tarife, ukidanje notarski ovjerenih akata,
smanjenje administartivnih i sudskih taksi itd.

1.7. Odnosi sa institucijama vlasti

Pored tripartitnog dijaloga, koji se vodi kroz Ekonomsko-socijalno vijece, posebnu paznju
smo posvecivali bipartitnom dijalogu sa predstavnicima izvrSene i zakonodavne vlasti.

Sto se ti¢e odnosa sa izvr$nom vlasti na nivou Federacioje BiH, redovno su odrzavani sastanci
sa pojedinim ministrima i predstavnicima ministarstva, sve u cilju azstite interesa nasSeg
¢lanstva.Pored toga organizovan je i sastanaka sa Premjerom, ali ipak najvaZznije dostignuce

u ovoj oblasti, svakako je Tematska sjednica Vlade FBiH, na kojoj su ucestvovali predstavnici
UP FBiH, a koja je za temu imala Program mjera za izlazak iz drustvene i ekonomske krize,
koji je UPFBiH dostavilo Vladi FBiH.

Nastojali smo da ne zanemarimo ni odnose sa zakonodavnom vlasti. Najznacajnije aktivnosti
su ucesée nasih predstavnika na zasjedanjima oba doma Parlamenta FBiH, kao i uce$¢e na
komisijama i odborima.

Uspjeli smo da ostvarimo saradnju i sa pojedinim poslanicima, koji su naSe amandmane na
pojedine zakone, prihvatali kao svoje i ulagali u svojstvu ustavnih predlagaca. Takode smo
sve svoje stavove o zakonima i drugim vaznim aktima redovno dostavljali svim klubovima
poslanika.

Pored navedenog imali smo redovnu komunikaciju sa: UIO, Upravom inspekcije FBiH;
Poreskom upravom FBiH, Zavodom za zaposljavanje, Upravom civilne zastite, kao i sa drugim
federalnim tjelima i upravnim organima.

Prema potrebi odrZavani su sastanci i sa kantonalnim i opstinskim vlastima.

Predstavnici UPFBiH ucestvovali su u radu sljedecih tijela: Komisija za rasterecenje privrede,
Komisija za izradu teksta Zakona o privrednim drustvima, Komisiji za izradu Zakona o
sigurnosti zastiti zdravlja na radu, Komisiji za izradu Zakona o Strajku, UO FIPA-e,
Savjetodavnom odboru Agencija za zaposljavanje BiH.

Predstavnici Udruzenja poslodavaca FBiH su ukljuceni i u;

» Radnu grupu za izradu konacnog teksta Strategije reforme penzijskog sistema;

» Komisiju za povezivanje radnog staza;

» Komisiju za dodjelu sredstava po Programu utroska sredstava utvrdenih u BudZetu
,Pozajmljivanje i u¢esée u dionicama —ostala domaca pozajmljivanja“;

» Radnu grupu za sticanje radnog iskustva mladih u FBiH;

» Meduresorno povjerenstvo za izradu kvalifikacijskog okvira;

» Savjet za praéenje cijena u FBiH;

» Radnu grupu za izmjene KU Zeljezni¢ara FBiH;

» Radnu grupu za izradu Zakona o postama;

» Nadzornom tijelu za pracenje implementacije Pravilnika o upravljanju ambalazom i
ambalaznim otpadom;

» Radnu grupu Projekta ,,Reforma finansiranja visokog obrazovanja“;

» Radnu grupu za izradu modela Zakona o obrazovanju odraslih u FBiH;

» Radnu grupu za izradu Prijedloga pojednostavljenog nacina plac¢anja javnih prihoda;

» Radna grupa za izradu Nacrta Zakona o obrazovanju odraslih FBiH;

» Resorna grupa za izradu modela za reformu zdravstvenog sistema;

» Radna grupa za izradu modela strategije za cjelozZivotno ucenje;

» Interresorna radna grupa za izradu dokumenta:“Vizija za vjeStine 2020“ u okviru
FRAME projekta;

» Radna grupa za izradu strateskih pravaca razvoja karijerne orijentacije u FBiH.

U saradnji sa Vladom i resornim ministarstvima UPFBIH, je u skladu sa Programom rada
insistiralo i radilo na aktivnostimam koja idu u pravcu:

e Reforme javne uprave

e Obezbjedivanje preferencijalnog statusa BH kompanija

e ubrzavanja realizacije infrastrukturnih radova

e Usvajanja strategija za djelatnosti koje nisu donesene uz redefinisanje postojedéih,

a narociti industrijskih politika i strategije poljoprivrede

e Strategija informatizacije drustva u FBiH

e Mjere za poboljsanje likvidnosti

e Mjere za suzbijanje sive ekonomije

UPFBiH je koristilo sve institucionalne i vaninstitucionalne metode za ostvarenje navedenih
ciljeva.

1.8.  Okrugli stolovi i konferencije

Odrzan Okrugli sto u vezi Prijedloga zakona o privrednim drustvima u saradnji sa IFC-om, na
okruglom stolu prisustvovao Ministar Erdal Trhulj, gdje su na osnovu prijedloga velikog broja
poslodavaca uzeti u razmatranje prijedlozi koji do tada nisu uopste bili razmatrani.

e Zakon o radu;

e Zakon o zaposljavanju invalida (U Sarajevu, Tuzli i Mostaru)

e Zakon o inspekcijama;

e Zakon o registraciji privrednih drustava;

e Program mjera za izlazak iz drustvene i ekonomske krize

e Okrugli sto na temu mirnog rjesavanja radnih sporova

e Okrugli sto na temu kolektivnog pregovaranja i kolektivnih ugovora

Ovo su vrlo vazne teme na kojima se treba suradivati te nastaviti dvomjesecne tematske
sastanke i da se pokaze partnerski odnos.

Udruzenje poslodavaca u FBiH i dalje ¢e da aktivno radi na provodenju mjera koje ée
unaprijediti poslovni ambijent. Rastereéenje privrede, poticaji proizvodnim i izvozno
orjentisanim kompanijama, reforma javnog sektora, smanjenje javne potrosSnje i vodenje
tripartitnog ekonomsko-socijalnog dijaloga su prioritetni ciljevi UPFBIiH.

1.9. Posjete kompanijama

UPFBiH je nastavilo sa dogovorenom praksom, posjeta nasim ¢lanicama. Nastojali smo
mjesecno posjetiti bar 2 kompanije. Ova praksa se pokazala izuzetno korisnom jer ovaj nacin

komunikacije omogucava najbolje prepoznavanje problema sa kojima se susre¢u nase
Clanice, te iznalaZenje metoda i procedura za njihovo prevazilazenje.

U protekloj godini, izmedu ostalih, posjetili smo i sljede¢e kompanije: Hidrogradnja Sarajevo,
Cosi¢ promex Usora, Lutrija BiH Sarajevo, dvije posjete Arcelor Mittal Zenica , HT Eronet
Mostar, ADK Novi Travnik, GIPS Tuzla; Transturist Tuzla, E€o company Sarajevo, Koteks
TeSanj, BH Poste Sarajevo, Lager Posusje, Sarajevska pivara, Klas Sarajevo, Violeta Grude,
Hotel Europa Sarajevo, Milkos Sarajevo, Amko komerc Sarajevo, Konzum Sarajevo, Hotel
,Terme” Sarajevo, BH Telecom d.d. Sarajevo, Express Curier Sarajevo, BHTEAM Sarajevo,
Udruzenje osiguravajucih drustava FBiH, Udruzenje banaka BiH itd.

1.10. Ostalo

v" Privedeni su kraju pregovori o ukljuéivanju UUP RS u AP BiH. Uraden je prijedlog Statuta,
koji je usaglasen osim odredbi o Nazivu udruZenja. Nadamo se da ée ovaj postupak biti
zavrsen u prvoj polovini ove godine. Zavrsetkom ovog posla, stvorice se preduslovi za
formiarnje ESV-a na nivou BiH.

Takode bicemo u prilici da poja¢amo nasSe aktivnosti na BiH nivou i uéinimo efikasnijim
zalaganje za zastitu interesa naseg Clanstva. Naime, Citav niz sistemskih zakona i odluka iz
oblasti spoljne trgovine, monetarne i fiskalne politike (indirektni porezi, carine, akcize), te
drugih oblasti koje su u nadleznosti BH institucija, do sada nije bio adekvatno tretiran.

Svakako da ¢e ulaskom u AP BiH UUP RS, doéi do kvalitativnog pomaka u smislu nase
reprezentativnosti i sinergetskog djelovanja u cilju rjeSavanja zajednickih problema.

v UdruZenje poslodavaca FBiH je organizovalo tri susreta privrednika sa Amabasadoricom
BiH u Japanu Anesom Kundurovi¢. Susreti su odrzani u ZE-DO Kantonu, Kantonu Sarajevo i
Zapadno-hercegovackoj zupaniji.

Poslodavcu su iskazali svoju zahvalnost ambasadorici za njeno interesovanje i inicijativu za
organizacijom ovakvih susreta, jer je ona prva i jedina naSa diplomatska predstavnica u
svijetu koja je napravila ovakav korak.

Kompanije koje su u€estvovale na susretima sa Ambasadoricom su; Koteks d.o.o., AS d.o.o0.,
MANN+HUMMEL BA, ZUPCANIK d.o.0., ARTISAN d.o.o0., Klas d.o., Makrovita d.o.o.,
Sarajevski kiseljak d.o.o., Ein d.o.0., Promo d.o.o., Violeta d.o.o., Grafotisak d.o.0., Frank
d.o.0., UdruZenje péelara HZZ, Udruienje pcelara Siroko Brijeg, Vinarija Nui¢, Vinarija
Andrija, Lumen d.o.o0., Lager d.o.o0., Medikon d.o.o. i Unija pcelara iz Posusja.

v Krajem mjeseca maja 2013. godine u Sarajevu UdruZenje poslodavaca FBiH i Sindikat
trgovine BiH potpisali su Memorandum o razumijevanju i saradnji o pitanjima bitnim za
djelatnost trgovine i usluga u FBIH.

Potpisivanje memoranduma upriliceno je u prostorijama , Konzuma“ d.d. u Sarajevu. Ovim
potpisivanjem UdruZenje poslodavaca i Sindikat trgovine BiH ¢e u buduéim aktivnostima u
okviru svojih nadleznosti raditi na kvalitetnijem ostvarivanju interesa svojih ¢lanova,
poboljSavanju poslovnog ambijenta, a sve u cilju ja¢anja dobrobiti svog ¢lanstva.

v’ Predstavnici UdruZenja poslodavaca FBiH posjetili su SOS Djedije selo Gradanica, gdje su
potpisali ugovor o saradnji i urucili vrijednu donaciju u iznosu od 5.040,00 KM za
pokrivanje godiSnjih troSkova Skolskog pribora, knjiga, materijala i Skolskih obaveza za
dvije sedmoclane SOS porodice.

1.11. Projekti

1. UPFBIiH i ILO realizuju zajednicki Projekat pod nazivom “Ukljucivanje osoba sa
invaliditetom u rad, kroz aktivnu podrsku poslodavcima”;

2. Projekat sa DECP na marketinSkoj promociji UdruZenja;

3. Projekat ,Kolektivno pregovaranje i kolektivni ugovori“

Ukljucivanje osoba sa invaliditetom u rad, kroz aktivnu podrsku poslodavcima —

Na zahtjev Udruzenja poslodavaca Federacije Bosne i Hercegovine, uz finansijsku pomo¢ ILO-a
(Medunarodna organizacija rada), pokrenuli smo inicijativu za provodenje projekta Ukljucivanje
osoba s invaliditetom (na trZiste rada) kroz aktivno poticanje podrske poslodavcima u tom procesu;

Bosna i Hercegovina se potpisivanjem povelja ILO-a i UN-a obavezala da ¢e u procesu ukljucivanja
osoba sa invaliditetom na trziSte rada preuzeti kljuénu ulogu, te pristala na niz preporuka koje
ukljuCuju beneficije prema poslodavcima kao glavnim akterima u zaposljavanja osoba sa
invaliditetom.

UPFBiH ¢ée u toku trajanja projekta, uz pomo¢ stranih eksperata i profesora sa pravnog fakulteta,
provesti niz aktivnosti u cilju ohrabrivanja okruzenja koje je povoljno za poslodavce, pri procesu
zaposljavanja osoba sa invaliditetom

Marketinska promocija UdruZenja sa DECP

Prateé¢i trendove komunikacije sa Sirom javnosS¢u, promocije rada, marketinskih aktivnosti i
privlacenja veceg broja ¢lanova, UdruZenje je u saradnji sa DECP (Dutch Employers' Cooperation
Programme) provelo projekat promocije UdruZenja, gdje je kao jedan od glavnih rezultata izasla
broSura ,Zasto postati ¢lan” (Why to become a member), dvojeziéni dokument koji u najkraéim
crtama sumira i proklamuje ciljeve i rad UdruZenja.

Projekat Kolektivno pregovaranje i kolektivni ugovori

Na zahtjev velikog broja ¢lanica UdruZenje je u saradnji sa ekspertima iz ILO provelo projekat na temu
kolektivnog pregovaranja, gdje je glavni fokus bio stavljen na analizu kolektivnih ugovora i njihovu
direktnu implikaciju na poslovanje poslovnih subjekata u Federaciji.

U toku projekta obavljeni su sastanci sa predstavnicima kompanija koje su imale problema sa
odredenim rjesenjima iz kolektivnih ugovora, te na osnovu tih zaklju¢aka napravljen je okrugli sto, na
kojem su prisustvovali predstavnici svih velikih kompanija u Federaciji, kako bi se doslo do
najkvalitetnijih preporuka, te dali prijedlozi rjeSenja za uspjeSan proces vodenja kolektivnog
pregovaranja.

-15-



1.12.

Medunarodna saradnja
Svjetska banka

MMF

USAID

Specijalni predstavnik EU u BiH
Delegacija Evropske Unije u BiH
Vijeée Evrope

IFC

ILO

Svedska ambasada

SDC

Konrad Adenauer Stiftung
SIDA

RCC

SVJETSKA BANKA

Ucesce na okruglim stolovima, konferencijama i fokus grupama koje je Svetska banka
organizovala u okviru svojih aktivnosti. Brojne clanice grupacije WB su pozivale
predstavnike UPFBiH u svoja radna tijela.

MMF

Tokom posjete MMF-a BiH, delegacija na celu sa Sefom misije MMF-a upriliila
sastanak sa predstavnicima UPFBiH na kojem su razmatrani klju¢ni zakoni u FBiH.
MMF otvoreno podrzao stavove UdruZenja, Sto je potvrdeno i pismom namjere koje
je doslo kao zakljucak misije.

USAID

USAID je podrzavao rad UdruzZenja kroz svoje brojne inicijative. Pored poziva prema
UdruZenju da predstavnici budu nominovani u brojne radne grupe i organe na
aktivnostima, USAID se obavezao da ¢e podrzati nekoliko projekata UPFBiH. Ova
saradnja se ogleda i u kvartalnoj posjeti USAID-a Udruzenju, tokom kojih poslodavci
imaju priliku da direktno iznesu stavove i prijedloge, a koje predstavnici USAID-a
uvijek podrze i uvrste u svoje planove.

Visoki povjerenik EU

EUSR u BiH je organizacija koja je UPFBiH prepoznala kao reprezentativnog
predstavnika poslodavaca, te od svog osnivanja redovno saziva sastanke i
konferencije na kojima Udruzenje ima priliku da iznese svoje stavove i predlaze
prioritete u radu EUSR, kao i planiranju aktivnosti EU u BiH za dati period.

EUD u BiH

1.13.

Delegacija Evropske Unije je pod patronatom Specijalnog predstavnika u BiH takode
postala aktivan sagovornik Udruzenju, gdje se iznimno cijene nasi stavovi, a nasa
misljenja i akcije nailaze na odobravanje. Kroz svoje projekte, EUD ¢e u narednom
periodu i finansijski podrzati neke inicijative UdruZenja poslodavaca.

IFC

Pored grupe za izradu Zakona o privrednim drustvima FBiH, IFC je redovan partner i
sagovornik UdruZenju poslodavaca. Redovno se vode konsultacije i razgovori na temu
razlicitih inicijativa. Predstavnici UPFBiH su uvijek uklju¢eni u rasprave koje se ticu
poslovnog okruzenja.

ILO

Medunarodna Organizacija Rada podrzava rad i misiju Udruzenja kroz nekoliko svojih
odjela. U 2013. smo uspjesSno proveli dva projekta sa ILO-om, a njihova otvorena
podrska puno znali UdruZenju, narocito zato $to oni u svijetu predstavljaju rijec
uposlenika. Njihovo odobravanje i podrska nasSih aktivnosti je direktno priznanje
naseg drustveno odgovornog rada i zastupanja interesa nasih ¢lanica.

Svedska ambasada

Kroz svoje sektore (SIDA) Svedska ambasada uklju¢uje UPFBiH i nade predstavnike na
sve svoje tematske skupove, a nasi stavovi najéesée su i njihovi stavovi na temu
privrede u BiH.

SDC

Redovno se obavljaju razgovori sa Svajcarskim Razvojnim Programom, a nakon isteka
njihovog plana u 2014. definisat ¢e se i novi prioriteti gdje ¢e biti uvrstene i aktivnosti
UPFBIH.

Konrad Adenauer Stiftung

KAS je prepoznalo Udruzenje kao pravnog zastupnika poslodavaca, pa smo
nezaobilazni ka svim skupovima koje KAS organizuje samostalno ili u saradnji sa
vladinim institucijama. Nas projekat i ideju privredne arbitraze ocijenili su kao jedan
od najboljih projekata u posljednjih nekoliko godina.

RCC

Niti jedan tematski skup Regional Cooperation Council-a koji je odrzan na temu EU
strategija u BiH, poslovnog okruZenja i nevladinog sektora, nije prosao bez
predstavnika UPFBiH. Nasi stavovi na temu prioriteta unutar Strategije za JIl 2020 su
bez promjena uvrsteni u njihov razvojni dokument.

lzdavastvo

1. Publikacija Zasto postati ¢lan

2. Publikacija ZapoSsljavanje osoba sa invaliditetom kroz poticaje poslodavcima

3. Mijesecni Newsletter magazin (online publikacija)

- Udruzenje poslodavaca FBiH je u protekloj godini objavilo Analizu ,,Zaposljavanje osoba
sa invaliditetom kroz poticaje poslodavcima“. Analiza je stampana u decembru mjesecu uz
finansijsku pomoc¢ ILO-a.

Udruzenje poslodavaca FBiH je, na zahtjev veéeg broja svojih ¢lanica, odlucilo da analizira
stavove poslodavaca i metodom anketiranja i organizovanjem nekoliko okruglih stolova
odredi buduce pravce djelovanjau zapoSljavanju osoba sa invaliditetom kroz potica
poslodavcima. Za izradu Analize angaZovan je eksper iz radnog i socijalnog prava prof.dr.
Jasminka Gradascevié-Sijerci¢ i doc.dr. Ensar Sehi¢, ekspert iz oblasti statistike.

- Krajem 2013. godine UdruZenje je objavilo BroSuru ,Zasto postati ¢lan?“. Brousura je
Stampana u decembru mjesecu uz finansijsku pomo¢ DECP-a.

BroSura je namjenjena kompanijama koje jo$ uvijek nisu ¢lanice UdruZenja, te svim
relevantnim organizacijama sa kojima UdruZenje saraduje i ima namjeru saradivati u
buducnosti, te predstavnicima elektronskih i printanih medija.

1.14. Clanstvo

Udruzenje poslodavaca u FBiH je u proteklom periodu kontinuirano radilo na unapredivanju
i jacanju kvaliteta nasih usluga i na taj nacin je zadrzalo dosadasnje ¢lanstvo. Podizanjem
kvaliteta naseg rada i ostvarenim rezultatima u UdruZenje poslodavaca FBiH je tokom 2013.
godine pristupio veliki broj kompanija iz cijele Federacije BiH. Pored pristupanja kompanija
kao Sto su;

1. UdruZenje poslodavaca i samostalnih privrednika opstine Gracanica (31 kompanija)
2. UdruZenje privrednika ,Biznis centar” Jelah/Tesanj (141 kompanija)

3. Hrvatske poste d.o.o. Mostar

4. Global Market Solution

5. Delloite

6. Makrovita

7. Klix

8. UdruZenje banaka BiH (28 banka)

9. Hotel ,,Bosnia“

10. Hotel ,,Europa”
11. Express Courier

Ukupno u 2013. godini u UdruZenje poslodavaca FBiH uclanjeno je 208 kompanija, a
obavijest o is€lanjenju poslalo je 12 kompanija.

1.15. USLUGE CLANSTVU

U cilju poboljsanja komunikacije sa nasim c¢lanicama, pruzanja informacija o samom radu
Udruzenja te informacija koje su potrebne bh poslodavcima na nivou poslovanja, Udruzenje
poslodavaca u FBiH je u protekloj godini mjese¢no objavljivalo Newsletter koji je putem

emaila dostavljan svim nasim clanicama. U cilju upoznavanja Sire javnosti sa radom UPFBiH
Newsletter je dostupan i na nasoj web stranici.

Pojedina¢na pomo¢ ¢lanicama sastojala se od pravne pomodi, posredovanja u kontaktima s
domac¢im i inozemnim partnerima i dobavljaCima, posredovanja u medunarodnim
kontaktima te uslugama edukacije.

Redovno smo ih, kao $to smo to Cinili i u proteklim godinama, obavjestavali o radu ESV-a u
Federaciji BiH, trazeci od njih da i sami iznesu probleme koja otezavaju njihovo poslovanje,
kako bi nasa delegacija u ESV-u mogla taj problem pokusati rijestiti u okviru tripartitnog
dijaloga koji se tamo vodi.

UPFBiH stoji na raspolaganju svojim ¢lanovima u pogledu svih servisnih pitanja i dodatnih
informacija. Takoder smo redovno putem elektronske posSte dostavljali sve Zakonske i
podzakonske akte koji su nam bili dostupni. Na taj nacin nasim ¢lanovima je omoguceno da
daju svoje prijedloge i primjedbe i aktivno ucestvuju u kreiranju povoljnijeg poslovnog
okruzenja.

Kontinuirano smo radili na unapredivanju i jacanju kvaliteta nasih usluga i na taj nacin ce se
saCuvati dosadasnje clanstvo. Takoder smo organizovali redovne sastanke sa svakim
potencijalnim ¢lanom. U cilju promocije Udruzenja poslodavaca te animiranja ¢lanova organa
udruZenja ali i sve €lanice da rade na privlacenju novih ¢lanica uvedena je praksa odrzavanja
sjednica UO u gradovima FBiH u svim Kantonima ( Biha¢, Siroki Brijeg, Tuzla, Kiseljak,
Sarajevo i dr.) ¢iji su domacini pojedine €lanice.

| u proteklom periodu smo aktivno pratili probleme i zahtjeve nasih ¢lanica te zajedno sa
njima hitno reagovali djelovali tamo gdje je to potrebno. UPFBiH je ove godine kontinuirano
radilo na unaprijedenju i jacanju kvaliteta nasih usluga. Vidljivi rezultati pokazatelji su da smo
prioritetne aktivnosti usmjerili ka pomodi i podrsci ¢lanstvu u svim segmentima djelovanja.
Izmedu ostaloga, proveli smo zapaZzene aktivnosti u slijedeéim segmentima:

- Podsticanje i omogucavanje ¢lanovima da iznesu liéne i stru¢ne poglede na
zakonodavna pitanja putem ESV-a;

- Ostvarivanje svih vidova edukacije ¢lanova i saradnje na organizaciji strucnih
simpozija, seminara, okruglih stolova i posjeta;

Posredovanje:

- Uspostavljanje kontakata izmedu ¢lanica;

- Ukljucivanje u arbitrazu i posredovanje;

- Realiziranje posjeta i sastanaka sa granskim, entitetskim, kantonalnim/Zupanijskim i
opcinskim udrugama/udruzenjima ili savezima poslodavaca u BiH;

- Intenziviranje pripreme radi stvaranja sistema garancijsko - kreditnog i
konsultantskog konzorcija za poticanje razvoja i kreditiranja malih i srednjih
poduzeca;

- Kooperacija sa programima edukacije i obuke drugih organizacija.

Pruzanje informacija:

- Informisanje o zakonodavnim procesima na drzavnom, entitetskom i kantonalnom
zakonodavnom nivou;

- Informisanje o finansijskoj podrsci biznisu, carinskim i poreznim obavezamai dr.;

- Sprovodenije istraZivanja koja se tic¢u firmi ¢lanica UPFBiH;

- Informacije o aktuelnim dogadajima u zemlji i inostranstvu.

WEB stranica:

- Uspijeli smo da unaprijedimo web stranicu: www.upfbih.ba i obogatimo je sadrzajima

koji su od velikog znacaja za nase €lanstvo;

- Usteda vremena za trazenje dokumenata i adresa, koji se od 2013. nalaze na nasoj
web stranici;

- Podrska prilikom zahtjeva za izradu svojih web i drugih sadrzaja;

- Twitter i Facebook nalozi koji svaki u svom domenu pruZaju savjete i usluge od
neprocjenjive vaznosti;

- Pretplatom na najprestiznije svjetske poslovne magazine (Economist, Wall Street
Journal, Business Insider, Entrepreneur, Money Magazine, Financial Times...) Stedimo
nasim c¢lanovima iznose koje bi izdvojili pretplatu na iste, dok pregledom na nas
Twitter portal mogu pregledati najbolje ¢lanke ovih izdanja.

1.16. OSNIVANJE | RAZVOJ GRANSKIH UDRUZENJA

Udruzenja poslodavaca FBiH je u protekloj 2013. godini u skladu sa Programskim ciljevima
dio aktivnosti usmjerilo na osnivanje i poticaj razvoja granskih udruzenja unutar UPFBiH,
¢ime se pojacala efikasnost samog UdruZenja na rjeSavanju problema radi zadovoljavanja
interesa pojedinih grana ili djelatnosti.

Unutar UdruZenja poslodavaca FBiH u protekloj godini formirana je Grupacija poslodavaca iz
oblasti finansijskog poslovanja te pokrenute inicijative za formiranje 2. kantonalne grupacije
Grupacija poslodavaca Zapadno-hercegovackog kantona i Grupacija poslodavaca Tuzlanskog
kantona. Takoder je pokrenuta inicijativa za formiranje Grupacije poslodavaca iz oblasti
trgovine, a sve u cilju zastite interesa poslodavaca u pojedinim sektorima kao i promocije
prava, kolektivnog pregovaranja i sklapanja kolektivnih ugovora, te drugih vaznih pitanja za
ekonomeski i socijalni razvoj

e Pokrenuta inicijativa za formiranje Grupacije poslodavaca ugostiteljstva i turizma pri
UdruZenju poslodavaca u FBiH;

e Pokrenuta inicijativa za formiranje Grupacije poslodavaca Zapadno-hercegovackog
kantona;

e Pokrenuta inicijativa za osnivanje Grupacije poslodavaca iz oblasti proizvodaca i
preradivaca hrane;

e Pokrenuta inicijativa za osnivanje Grupacije poslodavaca iz oblasti trgovine;

e Pokrenuta inicijativa za osnivanje Grupacije poslodavaca iz oblasti hotelijerstva i
ugostiteljskih usluga.

1.17. ODNOSI S JAVNOSCU

- UdruzZenje poslodavaca je u martu mjesecu 2013. godine izvrsilo redizajn postojece web
stranice, te osvjeZilo postojec¢u stranicu sa nekoliko dodatnih sadrzaja. Po brojacu posjeta
(analiti¢ki pregled) stranicu Udruzenja poslodavaca FBiH je u perodi od 1. marta 2013. god.
do 1. marta 2014. godine pregledalo preko 600 000 posjetitelja.

-Udruzenje poslodavaca Federacije Bosne i Hercegovine je u svrhu bolje promocije svojih
aktivnosti, djelovanja i uspjeha, i povecavanja vidljivosti u BiH javnosti narocito u poslovhom
okruZenju, organizovalo niz aktivnosti koje podrazumijevaju bolju vidljivost u internet
prostoru. U tu svrhu otvorili smo Twitter i Facebook profile.

Na Twitter profilu pored redovnih informacija o aktuelnim desavanjima iz UdruZenja,
njegovih clanica, u vladi i privredi, omogucen je pristup i najnovijim trendovima u sferi
poslovanja, menadzmenta i poslovne izvrsnosti.

Na Facebook profilu su dostupne informacije o aktivnostima UP FBiH, izjave i medijsko
istupanje predstavnika Udruzenja, najave dogadaja, te foto arhiva.

- U periodu izmedu dvije SkupsStine UP FBiH izaslo je 11 izdanja Info Busniness Newsletter-a
koji priprema Strucna sluzba UP FBiH. Kroz Newsletter mjese¢no informisemo ¢lanice o
aktivnostima i radu Udruzenja poslodavaca FBiH.

- Udruzenje poslodavaca FBiH je u periodu izmedu dvije SkupStine odrzalo 4 Konferencije za
Stampu. Svi okrugli stolovi, seminari i sjednice U.O. u organizaciji UdruZenja su bili medijski
popraceni.

- UdruZenje poslodavaca FBiH je sacinilo listu svih medija u Bosni i Hercegovini, te saopstenja
za javnost i pozive za medije dostavljamo skoro svim printanim i elektronskim medijima.
NasSa saopsStenja objavljuje veliki broj internet portala i medijskih kuca. Vedéina vijesti,
tekstova i izjava su dostupni na Facebook profilu Udruzenja poslodavaca.

1.18. RAD ORGANA | STRUCNIH TIJELA UDRUZENJA

Rad ogana i strucnih tijela Udruzenja odvijao se u skladu sa Statutom i drugim op¢im aktima
UdruzZenja.

Strucna tijela u saradnji sa UO UPFBiH pripremala su sve sjednice UO i usvojila stavove koje
¢e nasi predstavnici delegacije kroz ESV-e zastupati na sjednicama.

Struéna sluzba je provodila stalne aktivnosti, kako bi se zadrzalo postoje¢e ¢lanstvo i
obezbijedilo priliv novih ¢lanova UdruzZenja, te ostvarilo Sto veci stepen naplate ¢lanarine.

U cilju jacanja materijalnih, kadrovskih i organizacionih kapaciteta prioritetne aktivnosti su
bile na razvoju kadrova UP FBiH. U tom smislu u protekloj godini poveéanjem budZeta,
stvoreni su finansijski uslovi za zapoSljavanje koordinatora za marketing i ¢lanstvo.

Takoder velika paZnja je posvecena internoj i eksternoj edukaciji profesionalnog tima.

Obzirom da je za kvalitetan rad potrebna adekvatna oprema UdruZenje je u protekloj godini
uspjelo obezbijediti finansijska sredstva za kupovinu nove opreme.

Sarajevo, mart 2014.godina
- Upravni Odbor -

